
Tradutzionis  in  sardu  de  is  comunicatzionis
istitutzionalis aparèssidas in portali istitutzionali de su
Comunu de Portescusi in su mesi de friàrgiu 2023 a
in curu de su Sportellu Lìngua Sarda 
Progetu In su Sulcis L.482/99 e L.R. 22/18 – annualidadi 2021 

1) istrutzionis po sa regorta seberada e su cunferimentu de 
s'àliga (06/02/2023)

ISTRUTZIONIS PO SU SEBERU E SU CUNFERIMENTU DE 
S'ÀLIGA
UMIDU EJA

Ponni a intrus de unu strexu in colori  de cafei antirandagismu, in sa busta cumpostàbili.  Fruta,
birdura, ous, pisci e su chi abarrat, còciula, petza e ossixeddus, pani, pasta, arrosu, su chi abarrat de
cosa de papai, scartus de coxina, cosa de papai purdiada o scadia, fundu de cafei, filturs de te o
camomilla,  tialeddas  de  paperi  oberaus,  letieras  de  animalis  de  domu cumpostàbilis,  a  basi  de
argilla,  farra  de linna,  arena naturali  o  pepari.  Pagu scomu de vegetalis  o froris  segaus,  cinixu
studau.
ÙMIDU NO

Pannìcius  assurbentis,  paperi  igènicu,  stràcius  e  petzas  mancai  infustus,  scàtulas  po  is  pitzas,
imbùddius cun restus alimentaris (es. de becheria, pischeria, rosticeria), escrementus de animalis de
allevamentu (es.  conilllis,  puddas,  etc).  Letieras de animalis  de domus fata  de arena de orìgini
sintèticas.

SICU EJA
Imbòddius cun restus alimentari (es. de becherias, butegas de pisciaius, rosticerias, etc), gomma,
cassetas musicalis, videocassetas, cd e dvd, gorteddus e frochitas de plàsticas, pinnas, cosas piticas
de plàstica e bakelite, ainas po is pilus e s'igeni personali (es. spatzolinus po is dentis, spatzulas e
pètinis po is pilus, pìnciris, agullas, etc),  carta carbone, paperi plastificau, mìgias de nylon, sacus de
yutas, stràcius chi non fait prus a ddus oberai, garzas de medicatzioni, cerotus e siringas, pannìcius,
assorbentis, paperi igènicu oberau, cosmèticus, pinna de pilloni, letieras de animalis de domu fata
de  arena  de  orìgini  sintèticas.  Pratus,  cicaras  e  cicareddas  de  ceràmica  e  arrogalla  in  generali,
sprigus segaus. Pruini de s'aspirapòlvere e sa netadura de is domus, cositeddas de linna verniciada,
lampadinas, cositeddas de plàsticas, cicas de sigareta, cingomma, totus is cosas formadas de prus de
una matèria e chi non bengat beni a dda seberai.

SICU NO

Totu su chi si podit riciclai! Tialeddas e muncaroreddus de paperi oberaus, cuntenidoris po is pitzas,
pratus  e  tassas  de  plàstica,  tetrapak  (is  "scàtulas"  de  lati,  sutzi  de  fruta),  refudus  de  murus
sciusciaus, sacus de ciumentus, bandonis tòssicus, botus chi tenint arrestus de calisisiat genia (es.
colla,  solventi,  vernici,  rèsina,  etc),  restus  industrialis  e  agrìcolus,  strexus  agrìculus  chi  tenit
mexinas, fertilizantis e ladàmini, tubus in pvc po acuai, pneumàticus, cameras de ària, baterias e
filtrus de vetura, ollu de motori e lubrificanti in generali e calisisiat àtera parti de veturas e motus,
infissus e gennas, sanitàrius, vascas de bagnu, termosifonis, tubu idràulicus, grifonis, meterialis de
impiantus elètricus, caldaias, gecas, righeras, toner.



PlLÀSTICA EJA 
Butìllias de àcua de pràsticas, sutzus de ftuta, lati, strexus de yogurt, gremas de casu e dessert, cosa
de papai po is animalis, strexus po detersivus e flàconis po s'igeni. Bustas, sachitas e cuntendioris de
cosa de papai, cellophane, brioches, patatinas, surgelaus, pasta, arrosu, petza e pisci. Vaschitas po is
ous, vaschitas e imbùddius de polistrirolu, retzas po fruta e birdura. Cascitas po sa fruta e sa birdura
(1 petzu po dònnia dii de regorta po dònnia utèntzia domèstica). Bandonis lìmpius, pratus e tassas
de pràsticas, apica bistiris.

PLÀSTICA NO
Giocàtulus, cassetas musicalis, cd e videocassetas, frochitas, gorteduss, e culleras de pràsticas, cosas
po is pius e s'igèni personali (es. spatzolinus po is dentis, spatzulas e pètinis po is pilus, pìnciris,
forcellinas etc), strexus po nci ponni s'àlliga, cumponentis e acessàrius po sa vetura, tubus de  pcv
po acuai, strexus o bandonis chi tengant calisisiat genia de restus (es collas, solventis, vernicis,
rèsinas etc), e calisisiat cumponenti in plexiglass e politileni, totus is imbùddius formaus de prus de
una metèria chi non bengat beni a ddus seberai.

PAPERI / CARTONI EJA 
Giornalis, rivistas, paperi  de pubblicidadi,  scàtulas de cartoni, scàtulas po alimentus (es. arrosu,
pasta,  tzùcuru,  etc.),  cartonis  po  is  pitzas,  paperi  de  fotocòpias  oberadas,  librus  e  cuadernus,
cuntenidoris de tetrapak (es. brick de lati, sutzu de fruta, tamàtiga)

PAPERI/CARTONI NO
Nylon,  cellophane,  paperi  olliau,  carta  igènica  oberada,  assurbentis,  carta  carbone,  pergamena,
paperi brutu, tialleddas de paperi oberau, paperi e cartoni plastificaus, sacus de ciumentu.Totus is
imbuddius formaus de prus de una matèria, francu che su tetrapak, chi non bengant beni a ddus
seberai.

BIDRU EJA 

Butìllias, damigianas, bocionis, vasus, tassas e botus de bidru.
BIDRU NO 

Cosa fata de terra e porcellana, lampadinas, neon, sprigus, bidru retinau, bidru opali (es. botus de
profumu), schermus de televisioni o de computer, pirex (tipu is piròfilas de forru), bidrus de gennas
e fentana. Est proibiu de su totu a cunferri su bidru-alluminiu a intru de bustas.

ALLUMÌNIU EJA

Botus po cosa de bufai,  vaschitas food, stagnola (es.  tapus de su yogur),  scatulas po alimentus
(torinna,  petza,  pisci,  loris,  tamàtiga  spilloncada),  vaschitas  (po  drugis,  surgelaus  e  alimentus
diversus), tubetus (cuncetrau de tamàtiga, maionesa, pasta de arangara), tubetus de cosmesi, tapus e
càpsulas de allumìniu, bombuleddas spray de panna, deodorantis, lacas, spuma po si fai sa braba.
ALLUMÌNIU NO 
Ferru, bombuleddas de tinta

COSAS INGOMBRANTIS EJA Cunferri non prus 5 cosas dònnia borta.

Màchinas  de  sciacuai  arroba,  de  sciaui  pratus,  televisionis,  computer,  stampammntis,
videoregistradoris,  forrus  a  elètricu,  Hi-Fi,  retzas  po letus  e  mantalafusu,  poltranas  e  canapeis,
mòbilis bècius, eletrodomèsticus piticheddus (telèfunus cellularis, frulladoris, tostapane, cafeteras,
giocàtulus), pallets, materialis de linna in gènerali.

Po gosai de su servìtziu de arritiru ingombrantis a domicìliu, non prus de 5 cosas dònnia borta, tocat
a  si  prenotai  telefonendi  a  su  nùmeru  birdi  800.069.960  opuru  a  su  nùmeru  070/684415.  In



alternativa sa rechesta si podit fai po mèdiu de s'indiritzu mail  ingombranti@cosir.org ponendi is
datus  afatantis:  sangunau  e  nòmini  de  sa  persona  chi  est  prenotendi,  sangunau  e  nòmini  de
s'intestatàriu TARI, nùmeru de telèfunu, indiritzu email, comunu aundi si  depit fai su ritiru, bia a
nùmeru  cìvigu,  genia  e  tanti  de  is  refudus  de  pinnicai,  tenendi  in  cunsideru  is  paràmetrus
spetzificaus in antis. 

INGOMBRANTIS NO
Refudus de ciumentu, sachitas de ciumentu, bandonis tòssicus, botus chi tenint arrestus de calisisiat
genia (es.: colla, solventi, vernice, rèsina, etc), restus de industria e agrìcolus, strexus agrìcolus cun
mexina,  fertilizanti  e concimu, tubus in pcv po acuai,  pneumàticus,  càmeras de ària,  baterias e
filtrus de autu, ollu motori e lubrificantis in genera e calisisiat parti de autovetura o motocilcu, carta
e cartoni, fentanas e gennas, sanitàrius, vascas de bagnu, termosifons, tubus idràulicus, materiali de
impaintus elètricus, gecas, righeras, toner.

BISTIRIS OBERAUS EJA

A intrus  de  is  strexus,  fait  a  cunferri  is  tipologias  afatantis  de  refudus:  bistimenta  de  òmini,
fèmmina,  pipiu,  ìntimu de  òmini,  fèmmina,  pipiu,  crapitas  a  cartzolas  non scrobadas,  burras  e
mantas,  tendas,  lentzorus,  asciugamanus,  acapatoios,  bussas,  tiallas,  tialleddas,  guantus,
capeddus,pellìcias, capotus, bistiris depeddis, cintus, portafòglis, divisas de traballu e sportivas.

BISTIRIS OBERAUS NO

Materialis  chi  non si  podint  tèssi,  crapitas chi  siant  scrobadas  e  mali  pigadas,  burras e  mantas
oberadas po  is animalis, bistiri brutus de vernice o sustàntzas tòssicas, stràcius, scartus segaus,
mantalafus, imbotiduras  materiali isolanti 
 
OLLUS VEGETALIS OBERAUS
S'ollu alimentari oberau (chi si narat puru "ollu vegetali stasiu?") si oberat in coxina po friri, coi e
allogai sa cosa de papai. De chi est oberau si trasformat in d-unu arrefudu e de arrifudu depit essi
tratau. Si est ghetau in s'mbienti, po mèdiu de is grifonis e de is scàrrigus de is domus, s'ollu spaciau
podit arribai a is crovassas e guastai sa potabilidadi de s'àcua. Si, invècias, arribat a is fognas ndi
ponit a crisi sa funtzionalidadi e benit a marolla a fai una mauntentzioni straordinària de sa fogna
etotu cun costus prus mannu a càrricu de su tzitadinu. Non ghetesti s'ollu oberau in su lavandinu.
Fai sa regorta diferentziada a manera chi s'ollu spaciau si trasformit de refuda a resorsa. S'ollu
recuperau infatis si podit oberai po produsi energia elètrica e/o po lubrificanti. S'ollu si regollint in
domu,  ponendi  calisisiat  strexu  adatu  (butìllia,  botu)  e  si  sboidat  periodicamenti  in  is  strexus
mannus chi si agatant in s'ecocentru. Est pretzisu a non ponni ollu minerali (su po is veturas) chi
invècias depit essi cunferriu cun ditas autorizadas.

T e/o F PILAS  MEXINAS:
T e/o  F  Is  refudus  cun  eticheta  T e/o  F  (T=tòssicu;  F=infiammàbili,  chi  podit  pigai  fogu).  Is
produtus tòssicus/nocivus funt totus is chi tenint in manera obbligatoria sa simbologia specìfica po
chi  potzant  essi  individuaus  e  connotus  in  manera  fatzili,  oberendiddus  po  is  netzessidadis
spetzìficas. 

PILAS:  Pilas  zingu  craboni  (es.  is  de  is  telecumandus),  pilas  alcalinas  manganesi  (es.  de
fotocàmera, walkman, cellularis), pilas a su lìtiu  L91/FR-1,5 volt (es. de computer portàtilis, letoris
cd, telecàmeras).

MEXINAS: Seberai is scàtulas e is istrutzionis chi s'ant a depi cunferri in su strexu de su paperi.

A comenti si podint cunferri T e/o F, Pilas e Mexinas?

mailto:ingombranti@cosir.org


Is  refudus  perigulosus  (pilas,  mexinas,  e  benis  etichetaus  T  e/o  F)  sceti  in  is  strexus  postus
apostadamenti acanta de is potecarias e de is escercìtzius cummertzialis. Seberai is genias de refudu
ponendi-ddas in su strexu pretzisu. Est proibiu a ponni a intrus de is strexus totus is àteras tipologias
de regorta.

MATERIALIS INERTIS

In s'Ecocentru comunale, est ativu su servìtziu de regorta seberada de is materialis inertis (scartus
de traballus piticus fatus in domu ). Po podi gosai de custu servìtziu is utèntzias domesticas TARI
interessadas, depint protzedi in custa manera:

- sa tarifa stabili po su refudu materiali inerti – CER 17017 – in s'Ecocentru Comunali, est € 5,00 a
mc/annu;
- Su tanti màssimu chi dònnia utèntzia podit cunferri est uguali 0.2 mc/sa cida (unus cuàturu sicias)
po unu màssimu de unu metru cubu s'annu; su versamentu annuali de € 5.00 si depit fai in favori de
sa Tesoreria  Comunali  po mèdiu  Bulletinu  Postali  c/C n  16432098 0   Bonìficu  bancàri  IBAN
IT78O0101543930000000013421 intestau a Comunu de Portoscosu, causali Cunferimentu INERTI
CERT 170107 ECONCENTRO

- A su primu cunferimentu s'Utenti TARI de su Comunu de Portescusi, depit intregai a su personali
incarrigau de su servìtziu in s'Econcentru, s'atestatzioni de su pagamentu fatu.

- Funt cunsideraus materialis inertis (CER170107: ammesturus de ciumentu, matonis, arregiolas e
ceràmicas) sceti is chi benint de òperas edilis de manutentzioni ordinàrias fatas in economia: po
esèmpiu: arregiolas, calcinaccia, sceti de provenièntzia de domu e non perigulosas.
- Est proibiu su cunferimentu de parti o po mèdiu de utèntzias econòmicas

- Est ammìtiu sceti su cunferimentu deretu sceti a is utèntzias domèsticas TARI,
PANNICEDDUS, PANNÌCIUS E TRAVERSAS (SERVÌTZIU A INDONU) 

Custu arrefudu si arrigollit, in prus de sa dii indicada po su ponmentu de su sicu non seberau, in
àteras  duas  diis  supletivas:  sa  giòbia e  su sàbudu.  Po cunferri  si  paniceddus,  is  pannìcius  e  is
traveras,  s'utenti  depit  fai  rechesta  esplìcita  in  Comunu.  Si  tenit  su deretu a  custu  servìtziu de
regorta, si in sa reisdèntzia est present: prus de unu pipiu chi no apat cumpriu duus annus de adesi, o
unu antzianu chi a marolla depit oberat panìcius e traversas o calisisiat sugetu chi siat malisanu. Su
refudu prodùsiu dd'arrigolint is operadoris in is diis stabilias tali chi siat postu in aintrus de sacus.

ORÀRIU ABERTURA ECOCENTRU COMUNALI 

LunisS 8,00/13,00 • Martis 8,00/12,00 - 14,00/17,00

Mèrcuris 8,00/13,00 • Giòbia 8,00/13,00

Cenàbara 8,00/13,00 • Sàbudu 8,00/12,00 - 14,00/17,00

S'ECOCENTRU EST ABERTU PURU IN OCASIONIS DE IS DIIS DE FESTA AFATANTIS

Festa della Liberatzioni, Santu Patronu, Sa Purissima, Santu Stèvani e Epifania. 



02) progetu Giovani Vispi (06/02/2023)

COMUNU DE PORTESCUSI
 PROVÌNTZIA DE SU SUD SARDIGNA

AVISU
Nc'at tempus fintzas a su 13 de friàrgiu po podi atzedi a su Progetto Giovani Vispi, chi
prevedit su reconoscimentu de voucher – de su valori màssimu di 250 èurus cun su lìmiti
de duus po dònnia nùcleu familiari – destinau a is giòvunus de 14 a19 annus cumprius,
residentis in Sardigna in comunus cun populatzioni prus bàscia de 30mila abitantis e cun
rèdditu Isee de su nùcleu familiari prus bàsciu de 12.000 èurus.

Is bonus tenint  su scopu de acarraxai  is costus de iscritzioni  e frecuèntzia relativus a
atividadis  sportivas  chi  si  depint  fai  in  sotziedadis  e assòtzius  sportivus  diletantìsticus
afilliadas in manera regulari a su CONI o a su CIP. 

In totu s'interventu ponit a disponimentu de is famìlias interessadas 762mila èurus. Sa
scadèntzia de su bando est prevèdia po lunis 13 de friàrgiu 2023.

Po rechestas de acraramentus scriei a sardegna@coni.it .

Po  mandai  sa  documentatzioni  si  podit  protzedi  a  mèdiu  de  PEC  scriendi  a
sardegna@cert.coni.it  opureu  cun  lìtera  arracumandada  a/r  sigundu  is  maneras
pretzisadas in su bandu.

In  su  link  https://sardegna.coni.it/notizie/progetto-giovani-vispi.html  s’avisu,  sa
modulìstica e totus is informus chi serbint po atzedi a is vouchers.

03) Lìtera de su sìndigu a pitzus de regorta seberada de s'àliga (08/02/2023)

COMUNU DE PORTESCUSI
 PROVÌNTZIA DE SU SUD SARDIGNA

Regorta diferentziada – Lìtera a su Citadinu

Cuntzitadinus stimaus,

Est de prus de 15 annus chi su Comunu de Portescusi est impegnau in sa regorta diferentziada
integradaa  de  is  refudus  cun  sa  modalidadi  "genna  a  genna",  unu  sistema  chi  gràtzias  a  sa
collaboratzioni  de  Bosartus,  at  permìtiu  a  su  Comunu  nostru  de  arribai  a  una  percentuali  de
diferentziatzioni prus arta  de s'82%, cun puntas,  in su perìodu pre-covid,  prus artas de s'84%,
andendi a ridusi sa produtzioni de sa fratzioni "sica residuali" duncas su Comunu nostru est assèriu
a intrus de is prus virtuosus de sa Sardigna, chi giai de diora meda, est a su de duus postus a livellu
natzionali po su chi pertocat sa regorta diferentziada de is refudus.

Castiendi is resurtaus bonus meda otentus e in sa basi de is presceitzionis normativas natzionalis e

regionalis, po ammelliorai ancora de prus sa percentuali de diferentziatzioni, a cumentzai de su 01
de  friàrgiu,  intrant  in  vigèntzia  is  calendàrius  nous,  partzius  in  utèntzias  domèsticas  e
utèntzias econòmicas,  chi  prevedint  unas cantu cambiamentus de importu in  sa  frecuèntzia  de
dònnnia cida de regorta de s'àliga e un'articulatzioni noa in sa frecuèntzia etotu, cun sa ridutzioni,
po is utèntzias domèsticas de sa regorta de su sicu residuali chi passat de una borta a sa cida e una
borta dònnia duas cidas, alternendi is regortas una cida in sa ZONA A "Portescusi" e una cida in sa
ZONA B "Pianu de zona fratzionis e domus solas". 

A is Utèntzias Econòmicas at a essi ntregau unu calendàriu diferenti de is regortas, prus articulau e
chi tenit in cunsideru sa produtzioni prus manna de  refudus e fintzas unu servìtziu ammelliorau de
is regortas in su perìodu turìsticu (de su 01 de làmpadas a su 30 de cabudanni) cun prus
servìtzius calendarizaus e regortas integrativas a prenotatzioni (est spricaus prus beni in su
calendàriu).

Duncas, ancora una  borta, si invitaus a donai atentzioni manna a ligi is règulas e de is modalidadis
de fruitzioni de is servìtzius nous, e eis a agatai marcaus in arrùbiu variatzionis eventualis de is
regortas chi càmbiant in su perìodu de is festas.

Is modìficas fatas a is servìtzius, in prus de essi parti de una polìtica prus ampra de amparu de
s'ambienti e de permiti de fai cresci sa percentuali de diferentziatzioni de is refudus, ant a permiti a
su Comunu Nostru de ammelliorai sa  cualidadi de is servìtzius, e fintzas po mori de su scioberu
fatu,  cun s'apaltu nou de integrai su servìtziu de igeni urbana e ambientali  cun is  servìtzius de
manutentzioni de si àreas birdis e de allichirimentu de is pràgias.

In prus, a lestru, ant incumentzai is atividadis po intregai is kit nous po sa regorta diferentziada de is
refufus (strexus e sachitas) de parti de sa Società Cosir, gestora de su servìtzius, chena chi s'utenti
depat pagai nudda in prus.  Candu ant a distribuiri is strexus nous, est facoltadi de s'Utenti de
intregai a sa Società Cosir is bècius po ddus dismiti, e una borta chi ant a essi cambiaus cun is nous
non s'ant apodi oberai prus po cunferri is refudus.

Si feus sciri chi is strexus nous ant a tenni dispositivus informàticus particularis po sa traciabilidadi
e cuantificatzioni de is refudus arrigotus, assigurendi sa cambia graduali de su sistema TARI a sa
tarifatzioni punuali noa TARIP. Sa tarifatzioni puntuali,  si ativada, at a permiti a su Comunu
Nostru de svilupai mecanismus chi potzat ingainai is Citadinus virtuosus penalizendi is chi non
ponint infatu a is  règulas curretas de diferentziatzioni.

Si  comunicaus,  in  prus,  ca  funt  giai  in  fasi  de  ativatzioni,  progressiva,  is  servìtzius  nous  de
mundadura manuali e mecanizada e s'impreu de automezus nous e tecnologias informatizadas po
una gestioni e monitoràgiu prus bonus de is servìtzius, solutzionis chi ant a permiti de  aumentai is
livellus de cualidadi de is servìtzius etotu e de gestiri, in sa mellus manera sa flutuatzioni turìstica
tìpica  de  su  territòriu  nostru  massimamenti  in  s'istadi.  De  su  01  de  friàrgiu  in  prus,  est  a
disponimentu  e  si  podit  scarrigai  a  indonu  de  is  store  printzipalis  sa  APP JUNJER  po  is
telefoneddus chi podit serbiri a castiai su calendàriau de is servìtzius, a gestiri in manera prus lestra
is prenotatzionis de is refudus mannus e po mandai sinnialatzioni e/o reclamus.

A ùrtimu, ma non prus pagu importanti, Bos arregordaus ca:

• In su territòriu comunali  funt sèmpiri ativus is controllus a pitzus de sa cunformidadi de
is refurus cunfèrrius po favoressi sa diferentziatzioni pretzisa de is refudus etotus, sia de sa
Società Consir, gestora de su servìtziu, sia de parti de su Comunadu de Politzia Municipali.

• Sighint is controllus, fintzas po mèdiu de s'impreu de sistemas informatizaus, po cuntrastai
su fenòmenu de su sbandonu de s'àliga e s'impreu impròpiu de is cestinaus po nci bolai su



paperi postus in is stradas. 

• Est sèmpiri ativi s'ecocentru comunali in localidadi Sa Piramide, aundi, totus is utentis
de su Comunu de Portescusi podint cunferri is arrefudus urbanus (francu sa fratzioni sica
residuali) in is diis e in is oràrius indicaus in is calendàrius de is ervìtzius.

Sigurus de partecipatzioni e collaboratzioni màssima, mancai connosciaus beni sa situatzioni de
dificoltadi  chi  crisi  sòcio-econòmica  chi  est  causendi  a  totus,  si  saludu  a  nòmini  de  totu
s'Amministratzioni Comunali.
 

Su Sìndigu de Portescusi
Dot. Ignazio Salvatore Atzori

04) Regorta Pannìcius e pannus mannus (14/02/2023)

Servìtziu regorta pannìcius e pannus mannus
Utentis stimaus,
tentu in cunsideru ca a cumentzai de su 01 de friaxu, funt intraus in vigèntzia is
calendàrius  nous,  partzius  in  utèntzias  econòmicas  e  utèntzias  domèsticas,  chi
prevedint modìficas de importu in sa frecuèntzia de dònnia cida in sa regorta de is
refudus,  e  massimamenti,  sa  ridusidura,  po  is  utèntzias  domèsticas,  de  sa
frecuèntzia de regota de su sicu residuali chi passat de una borta a sa cida a una
frecuèntzia de una borta dònnia duas cidas, alternandi is regotas una cida in sa
ZONA A “Portèscusi” e una cida in sa ZONA B “Pianu de zona fratzionis e domus
solas”,

Si arregordat a totus is chi funt interessaus chi nd'ant a fai rechesta esplìcita ca est
ativu su servìtziu de Regorta diferentziada  “PANNÌCIUS – PANNUS MANNUS”
dedicau a totus is utèntzias aundi ddoi at sugetus crocaus, disàbilis, antzianus o
pipieddus fintzas a duus annus de edadi, chi oberant pannus, pannìcius o presìdius
a assurbidura.

Is rechestas depint essi mandadas a su Protocollu de su Comunu, mandadas a sa
mail:  info@comune.portoscuso.ci.it opuru a  sa  pec
comune.portoscuso@pec.comune.portoscuso.ci.it ,  po mèdiu de rechesta in peperi  lìberu
cun s'indicu de su titulari de s'utèntzia TARI richeridori de su servìtziu, arrexoni de
sa rechesta, indiritzu pretzisu aundi si dimandat su passàgiu de su ritiru refudus e
recàpitu telefònicu.

At pustis at a arribai sa cunfirma de ativazione de su servìtziu e incumentzu, a
integratzioni de is regortas de su sìcu residuali, de sa regoorta dedicada, genna a
genna de is PANNÌCIUS – PANNUS MANNUS in si diis de giòbia e sàbudu.

mailto:info@comune.portoscuso.ci.it


05) Abertura bandu afitus  (17/02/ 2023)

COMUNU DE PORTESCUSI
 PROVÌNTZIA DE SU SUD SARDIGNA

ABERTURA STRAORDINÀRIA BANDU CONTRIBUTU A INTEGRATZIONI 
DE SU CÀNONI DE LOCATZIONI ANNU 2022

Cun determinatzioni n.168 de su 11/02/2023 est torra obertu, fintzas a su 20/02/2023,
su bandu po s'assegnatzioni de contributus a integratzioni de su cànoni de locatzioni
po  s'annu  2022.  Is  domandas  depint  aprontadas  e  mandadas,  sceti  sigundu  is
modalidadis  indicadas  in  su  bandu  pubblicau  in  data  27/12/2023  e  scadiu  su
20/01/2023 e chi si podit agatai in sa documentatzioni alliongiada a custu atu.

Custu avisu est dedicau sceti po is chi no ant acurtu a presentai sa domanda cun su 
bandu pretzedenti

De custu link si podit s'avisu pùbblicu, su bandu e su modellu de domanda.

06) AVISU SERVÌTZIU SCOLÀSTICUS  (TRASPORTU) (17/02/2023)

COMUNU DE PORTESCUSI
 PROVÌNTZIA DE SU SUD SARDIGNA

AVISU SERV  Ì  TZIU SCOL  À  STICUS  A DOMANDA INDIVIDUALI (TRASPORTU)   

S’ufìtziu Pùbblica Istrutzioni 
INVITAT

Is  sennoris  babbus  e  mamas  e/o  tutoris  de  is  utentis  chi  gosant  de  su   SERVÌTZIU DE
TRASPORTU SCOLÀSTICU, a comunicai a lestru e non prus a trigadiu de su 21/02/2023, is
informatzioni e/o trasmiti is documentus afatantis:

1. is firmadas de su scolabus (sigundu s'andada e sa torrada cun oràriu de artziada e calada de su
mezu) po s'annu scolàsticu currenti;
2.  indicatzioni  de is  sugetus  delegaus  e  autorizau a  su ritiru  de is  minoris  a  sa  firmada de  su
scolabus, si in casu siant variaus cunfronta a is chi sunt stètius pretzisaus in su mòdulu de iscritzioni
a su servìtziu de trasportu scolàsticu – (si invitant duncas is famìlias a verificai s'istàntzia presentada
a s'atu de iscritzioni e in casu a dda integrai cun sa presentatzioni de is documentus po dònnia
sugetu indicau,  inclùdius puru su babbu e sa mama de s'utenti); 

3.  liberatòria  (sceti  po is  piciocus  isceritus  a  sa  scola  mèdia – segundària  de primu gradu)  po
autorizai su gestori de su servìtziu scolàsticu a sa calada autònoma de su servìtziu chena chi ddoi
siat unu delegau a su ritiru;

Custu avisu at a essi pubblicau in su situ istitutzionali de s'Enti, in sa homepage, cun sa modulìstica
netzessària sigundu is puntus 2 e 3. Po su chi pertocat is informatzionis de su puntu 1, bastat a ddas
comunicais  in  sa  mail  de  rispusta  de  trasmiti  a  s'indiritzu  ml.lai@comune.portoscuso.ci.it  o
comune.portoscuso@pec.comune.portoscuso.ci.it  . 

Custa informativa non est dereta a is famìlias chi, cuntatadas a mèdiu de telèdunu, APANT GIAI

mailto:comune.portoscuso@pec.comune.portoscuso.ci.it

PROVÈDIU A TRASMITI E/O COMUNICAI SU CHI EST RICHÈDIDU.

Po calisisiat  informationi  chi  pertocat  su  protzedimentu  si  podit  cuntatai  s'ufìtziu  a  su nùmeru
0781.5111415 o a sa mail ml.lai@comune.portoscuso.ci.it 

Custa comunicatzioni tenit caràteri de urgèntzia. Si cunfidat in sa collaboratzioni de totus is
famìlias.

 Portecusi, 17/02/2023
Su Servìtziu Afàrius Generalis
Ufìtziu Pùblica Istrutzioni

07 "Comuni Ricicloni" premiat Portescusi (24/02/2023)

Comuni Ricicloni premiat su Comunu de Portescusi

Su Comunu nostru, de pagu, at otentu unu reconoscimentu de importu, arribendi a su de tres postus
de sa classìfica regionali de is Comunus Riciclonis de sa costa 2022.

Custu  resurtau  est  arribau,  ancora  una  borta,  sia  po  is  scioberus  fatus  de
s'Amministratzioni   Comunali  in s'àmbitu de sa  gestioni  de is  refudus urbanus,  e
fintzas po s'impegnu mannu e is atividadis de sensibilidadi ambientali de is citadinus
sìngulus e de totu sa comunidadi sociali e econòmica chi traballat in su territòriu chi,
paris a sa seriedadi e professionalidadi de sa Società Cosir, gestora de su servìtziu, at
ammoostrau una borta ancora ca aunius e coesus si  podint cunsighiri resurtaus de
importu a benefìtziu de s'ambienti e de s'immàgini de su territòriu nostru stimau.

08 Bonus Ìdricu (28/02/2023)

Agevolatzioni Tarifària a Caràteri Sociali de su Servìtziu Ìdricu Integrau

Si avisat sa citadinàntzia ca est ativu su Bonus Ìdricu 2023 chi permitit de richedi su

contributu finalizau a sa ridutzioni de sa bulleta de s'àcua

Scadèntzia 30 de maju 2023;

Rechisius de ammissioni

Funt ammìtius a sa mesura chi si narat Bonus Integrativu is nùcleus familiaris titularis

de utèntzias deretas o residentis in un’utèntzia indereta chi apartenint a sa tipologia

“Impreu Domèsticu residente” chi:

a. funt residentis in Comunu de Portescusi;

b. tenint unu cuntratu de frunidura de su servìtziu ìdricu integrau;

c. tenint unu indicadori ISEE Ordinàriu non prus artu de su lìmiti de 20.000,00 èurus;

Mesura de is agevolatzionis
Sa mesura de is agevolatzionis prevèdia po is utentis chi tenint is rechisìus prevèdius

est uguali a :

- € 25,00 po dònnia cumponenti de su nùcleu familiari in presèntzia de unu indicadori

ISEE asuta de su lìmiti de € 9.000,00;

- € 20,00 po dònnia cumpunentide su nùcleu familiari in presèntzia de unu indicadori

ISEE de € 9.000,00 fitzas a su lìmiti de € 20.000,00.                                              

Sa rechesta de agevolatzioni depint essi curredada, pena sa non ritzevibilidadi, de is

documentus afatantis:

• Còpia atestatzioni ISEE ORDINÀRIO o CURRENTI in curso de valididadi a sa data de

sa presentatzioni de sa dimanda;

• Còpia fatura/bulleta chi si riferit s’utèntzia;

• Còpia documento de reconoscimentu in curso de valididadi.

Erogatzioni
Su gestori erogat, a s'utenti finali, su Bonus integrativu:

- a is utentis deretus in sa primu bulleta ùtili;

-  a  is  utentis  inderetus,  po  mèdiu  de  torrada dereta,  cun modalidadis  chi  potzant

assigurai  sa  traciabilidadi  e  s'identificatzioni  de  su  sugetu  benefitziàriu  de

s'agevolatzioni.

Sa modulìstica si podit pigai in su centralinu de su Comunu de lunis a cenàbara o si

podit agatai in su situ de su Comunu de Portescusi;           

Sa  modulìstica  cumpilada  in  manera  pretzisa  depit  essi  presentada  a  s'Ufìtziu

Protocollu,  a  pena  de  esclusioni,  a  intrus  de  su  30/05/2023,  sigundu  una  de  is

modalidadis afatantis:

- a manu a s'Ufìtziu Protocollu;

-  po mèdiu de s’indiritzu de posta eletrònica certificada;

- po mèdiu de arricumandada a/r.

-  po  mèdiu   de  sa  protzedura on  line  disponìbili  in  su  situ  dedicau

www.bonusacqua.it 

http://www.bonusacqua.it/

